
皇上之斷如是則威福惟辟權不下移主勢自尊人心自

服臣下方且自幸其職之得舉言之得行方將順奉承之

不暇何樂有言惟

皇上不肯卽用不肯卽行而後諸司不得不循職以催臣

等亦不得不補牘以請至于催之多而請之煩也

皇上又且以爲此煩聒也此激擾也甚且以爲市恩沽名

也于是持之愈堅拒之愈力諸事悉從寢閣諸䟽一槪留

中夫其所催請者諸臣之事乎抑　朝廷之事乎催之而

不報請之而不從其所誤者諸臣之事乎抑　朝廷之事

乎始以因循之意隳明作之功繼以疑二之心滋叢挫之

弊相持不已舉行無期畢竟朝政何時䟽通人心何時愉

快而臣等尸位之罪何時可以少懈也臣等經年累月請

點大僚請補科道請起廢臣近日又請用都御史請用兵

科河南道請點廵按各差連篇累牘臣等亦自厭其煩瑣

矣而一言不效一事未行溺職曠官慙愧欲死今亦不敢

一一條陳以瀆　天聽特舉用人行政本原受病之處請

皇上深思而熟計之倘蒙　特賜省覽不勝幸甚

礦賊高二集衆千人流劫靈寶縣獄庫石知縣却之已追

獲伏法〈邸䟽〉

　是年春濟南臨邑縣紀家窪有異火每夜分卽出其大

--

　如斗色紅黃明亮燒煙直上約高二三丈恍惚望之隱

　隱似有動躍狀尋復墜下散漫無踪遇一二人夜行光

　逐人而來其疾如箭近一二丈卽止尋復散去先是乙

　卯歲出于選城儒生張玄地內未幾赤地千里兆庶流

　離安丘劫庫劫獄泰安齊東殺兵殺官以彼騐此良可

　畏也〈雜編〉

　江南鼠異自五月下旬起千萬成群啣尾渡江而南穴

　處食苗旱蝗未巳又增一害民困斯極矣












[image: ]

[image: ]

取自“https://zh.wikisource.org/w/index.php?title=Page:四庫禁燬書叢刊_史部_第02冊.pdf/80&oldid=1389532”


					分类：	未校对




				

			
			
		

		
			

		 此页面最后编辑于2018年3月25日 (星期日) 02:42。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







